
Vilayət Eyvazov: Azərbaycanın və Pakistanın Daxili İşlər 

nazirlikləri arasında səmərəli əməkdaşlıq mövcuddur

Daxili İşlər Nazirliyinin mətbuat 
xidmətindən AZƏRTAC-a bildiriblər ki, 
görüşdə nazir strateji müttəfiqlər olan 
iki dövlət arasında əlaqələrin zəngin 
tarixə və dərin köklərə malik oldu-
ğunu, ulu öndər Heydər Əliyevin və 
Azərbaycan Respublikasının Prezidenti 
İlham Əliyevin bu münasibətlərin 
möhkəm təməllər üzərində qurulması-
na hər zaman xüsusi önəm verdiklərini 
məmnunluqla qeyd edib.  

General-polkovnik Vilayət Eyvazov 
qonağa ölkəmizdəki mövcud krimino-
gen durum, həyata keçirilən islahatlar, 
cinayətkarlıqla mübarizə və ictimai asa-
yişin qorunması sahəsində əldə edilən 
nəticələr barədə qısa məlumat verib.

İki ölkənin Daxili İşlər nazirlikləri ara-
sında səmərəli əməkdaşlığa söykənən 
ikitərəfli münasibətlərin mövcudluğu-
nu diqqətə çatdıran nazir V.Eyvazov 
imzalanmış beynəlxalq hüquqi 
sənədlər əsasında transmilli mütəşəkkil 
cinayətkarlıqla, narkotiklərin qanun-
suz dövriyyəsi ilə və xüsusilə insan 
alverinə qarşı mübarizədə birgə səylərin 
göstərildiyini, əməliyyat məlumatlarının 
mübadilə olunduğunu da bildirib. O, 

eyni zamanda, hüquq-mühafizə orqan-
ları arasında əməkdaşlıq əlaqələrinin 
Beynəlxalq Kriminal Polis Təşkilatı 
(İnterpol) çərçivəsində də uğurla həyata 
keçirildiyini və DİN-in Daxili Qoşunları ilə 
Pakistanın Qlobal Sənaye və Müdafiə 
Həlli Təşkilatı arasında hərbi maddi-tex-
niki sahədə yaradılmış əlaqələrin uğurla 

davam etdirildiyini vurğulayıb.
Yüksək qonaqpərvərliyə və ətraflı 

məlumata görə təşəkkür edən ordu ge-
neralı Qamar Caved Bacva dövlətlərimiz 
və xalqlarımız arasında dostluq, 
qardaşlıq münasibətlərinin həqiqətən 
dərin köklərə malik olduğunu önə 

çəkərək xüsusilə son illər ərzində bütün 
sahələrdə əlaqələrin daha sürətli inki-
şafından, ölkəmizdə yaradılmış sabitlik 
və əmin-amanlıqdan məmnunluğunu 
bildirib.

Görüşdə tərəfləri maraqlandıran 
bir sıra digər məsələlər də müzakirə 
olunub.

NATO Azərbaycanı etibarlı tərəfdaş hesab edir

Müdafiə Nazirliyinin 
mətbuat xidmətindən verilən 
məlumatda bildirilir ki, 
qonağı salamlayan gene-
ral-polkovnik Z.Həsənov 
Azərbaycan–NATO 
əlaqələrinin uğurla inkişaf 
etdiyini, Azərbaycan Ordu-
sunun müxtəlif proqramlar 
çərçivəsində fəaliyyətini 
və hərbi qulluqçularımızın 
Əfqanıstandakı “Qətiyyətli 
Dəstək” Missiyasına verdiyi 
töhfəni diqqətə çatdırıb.

Müxtəlif sahələrdə 
aparılan Azərbaycan-
NATO əməkdaşlığının 
əsas məqsədinin Avroat-
lantik məkanda, həmçinin 
dünya miqyasında vahid 

təhlükəsizlik sisteminin yara-
dılmasında qeyri-sabitliyin, 
münaqişələrin və təhdidlərin 
aradan qaldırılması oldu-
ğunu qeyd edən Müdafiə 
naziri  əməkdaşlığın bundan 
sonra da davam etdiriləcəyini 
vurğulayıb.

Öz növbəsində diviziya 
generalı M.Tokel Alyansın 
Azərbaycanı etibarlı tərəfdaş 
hesab etdiyini xüsusi qeyd 
edib. O, ölkəmizin terrorizmlə 
mübarizədə iştirakını, 
sülhməramlı əməliyyatlar 
üçün yük daşımaları-
na önəmli töhfə verdi-
yini, Əfqanıstanda həyata 
keçirilən əməliyyatlarda 
göstərilən peşəkarlığı yüksək 

qiymətləndirib.
Görüşdə tərəflər qarşılıqlı 

maraq doğuran bir sıra digər 
məsələlər barədə də fikir 

mübadiləsi aparıblar.

“Xalq qəzeti”

Azərbaycan ərazisində terror-təxribat cinayətləri 
törədən erməni silahlı dəstələrinin üzvləri ilə 

bağlı növbəti məhkəmə iclası keçirilib

AZƏRTAC xəbər verir ki, ha-
kim Eldar İsmayılovun sədrliyi ilə 
keçirilən prosesdə bu cinayət işi üzrə 
təqsirləndirilən 13 nəfər – Hovanesyan 
Haykaz Koryunoviç, Manukyan Varaz-
dat Amuşavanoviç, Stepanyan David 
Stepanoviç, Tosunyan Levan Aşotoviç, 
Baqdasaryan Artur Eduardoviç, Avakyan 
Serop Surenoviç, Arutyunyan Varazdat 
Seryojeviç, Manukyan Jora Vanoeviç, 
Herabyan Hrayr Hraçoviç, Qospar-
yan Narek Aqaoviç, Kureqyan Qriqor 
Qaqiqoviç, Qevorkyan Aşot Artakoviç, 
Aqramanyan Martin Muşeğoviçin terror-
təxribat cinayətləri ilə bağlı cinayət işinə 
baxılıb.

İctimaiyyətə açıq və şəffaf şəkildə 
keçirilən məhkəmə iclasında media 
nümayəndələri, vətəndaş cəmiyyətinin 
təmsilçiləri iştirak ediblər.

Məhkəmə iclasında təqsirləndirilən 
şəxslərin anket məlumatları 
dəqiqləşdirilib. Daha sonra 
təqsirləndirilən şəxslərə hüquqları izah 
edilib, onların dövlət hesabına vəkillər 
və tərcüməçi ilə təmin olunduqları 
bildirilib. 

Sonra vəkillər bütün proseslərin 
video-audio görüntülərlə keçirilməsi 
barədə vəsatət veriblər. Həmin vəsatət 
təmin edilib.

Növbəti – məhkəmə baxışı iclası 
iyunun 29-na təyin edilib. Proses Bakı 
Apellyasiya Məhkəməsinin inzibati bina-
sında keçiriləcək.

Xatırladaq ki, 2020-ci il noyab-
rın 10-da Azərbaycan, Rusiya və 
Ermənistan arasında imzalanmış 
üçtərəfli Bəyanatla atəşkəsin elan olun-
masından sonra Azərbaycan Respubli-
kasının ərazisinə qanunsuz olaraq gizli 
yollarla keçib Xocavənd rayonunun Had-
rut qəsəbəsinin şimal-qərb hissəsində 
meşəlik ərazidə mövqe tutaraq hərbi 
qulluqçularımıza və mülki şəxslərə qarşı 
terror-təxribat və digər cinayət əməlləri 
törədən erməni silahlı dəstələrinin Dövlət 
Təhlükəsizliyi Xidməti (DTX) tərəfindən 
2020-ci il dekabrın 13-də keçirilmiş an-
titerror əməliyyatı nəticəsində tərk-silah 
edilmiş üzvləri barəsində cinayət işinin 
istintaqı DTX-nin İstintaq Baş İdarəsində 
aparılıb.

İstintaqla müəyyən edilib ki, 
Ermənistan Respublikasının 

vətəndaşlarından ibarət bir qrup şəxs 
qanunsuz şəkildə odlu silah, onun 
komplekt hissələrini, döyüş sursatı, 
partlayıcı maddələr və qurğular əldə 
edərək qanunvericiliklə nəzərdə tutul-
mayan silahlı birləşmələr yaradıblar. 
Həmin birləşmələrin üzvləri 2020-ci il 
noyabrın 26-27-də Azərbaycan Res-
publikasının dövlət sərhədini qanun-
suz olaraq mütəşəkkil dəstə halında 
keçməklə Xocavənd rayonunun Hadrut 
qəsəbəsinin şimal-qərb hissəsində 
meşəlik və digər ərazilərində döyüş 
mövqeləri tutaraq 2020-ci il dekab-
rın 13-dək ölkə ərazisində yerləşən 
müəssisə, idarə, təşkilatlara, habelə 
ayrı-ayrı şəxslərə silahlı basqınlar edib, 
ictimai təhlükəsizliyi pozmaq, əhali 
arasında vahimə yaratmaq, Azərbaycan 
Respublikasının dövlət hakimiyyət 
orqanları və beynəlxalq təşkilatlar 
tərəfindən qərar qəbul edilməsinə təsir 
göstərmək məqsədilə insanların həlak 
olması, onların sağlamlığına zərər 
vurulması, əhəmiyyətli əmlak ziyanının 
vurulması və başqa ictimai təhlükəli 
nəticələrin baş verməsi təhlükəsi ya-
radan partlayış, yanğın və digər terror 
əməlləri törədiblər.

Bu faktlarla bağlı qanunsuz silah-
lı birləşmənin üzvləri Hovanesyan 
Haykaz Koryunoviç, Manukyan Va-
razdat Amuşavanoviç, Stepanyan 
David Stepanoviç, Tosunyan Levan 
Aşotoviç və digərlərinin, ümumilikdə 
13 təqsirləndirilən şəxsin Azərbaycan 
Respublikası Cinayət Məcəlləsinin 
214.2.1-ci, 214.2.3-cü (terrorçuluq, 
qabaqcadan əlbir olan bir qrup şəxs, 
mütəşəkkil dəstə və ya cinayətkar birlik 
(cinayətkar təşkilat) tərəfindən odlu 
silahdan və silah qismində istifadə 
olunan predmetlərdən istifadə etməklə 
törədildikdə), 228.3-cü (mütəşəkkil dəstə 
tərəfindən qanunsuz olaraq silah, onun 
komplekt hissələrini, döyüş sursatı, part-
layıcı maddələr və qurğular əldə etmə, 
başqasına vermə, saxlama, daşıma və 
gəzdirmə), 279.2-ci (qanunvericiliklə 
nəzərdə tutulmayan silahlı birləşmələrin 
və ya qrupların tərkibində müəssisələrə, 
idarələrə, təşkilatlara və ya ayrı-ayrı 
şəxslərə basqın etmə) və 318.2-ci (qa-
baqcadan əlbir olan bir qrup şəxs və ya 
mütəşəkkil dəstə tərəfindən Azərbaycan 
Respublikasının dövlət sərhədini qanun-
suz olaraq keçmə) maddələri ilə ittiham 
olunurlar.

Azərbaycan Respublikası Nazirlər Kabinetinin Qərarı
№ 177  									              Bakı şəhəri, 22 iyun 2021-ci il

“Xüsusi karantin rejiminin 
müddətinin uzadılması və bəzi 
məhdudiyyətlərin aradan qaldırılması 
ilə bağlı tədbirlər barədə” Azərbaycan   
Respublikası   Nazirlər   Kabinetinin  
2021-ci  il  26  may tarixli 151 nömrəli 
Qərarında dəyişiklik edilməsi haqqında

“Sanitariya-epidemioloji salamatlıq 
haqqında” Azərbaycan Respublikası Qa-
nununun 25-ci maddəsinə və Azərbaycan 
Respublikası Nazirlər Kabinetinin 2020-
ci il 28 fevral tarixli 73-1 nömrəli Qərarı 
ilə təsdiq edilmiş “Yoluxucu, parazitar 
və kütləvi qeyri-yoluxucu xəstəliklərin 
əmələ gəlməsi, yaxud yayılması təhlükəsi 
yarandıqda karantin-təşkilat, profilakti-
ka və digər zəruri tədbirlərin görülməsi 
Qaydaları”na əsasən Azərbaycan Respub-
likasının Nazirlər Kabineti qərara alır:

1. “Xüsusi karantin rejimi-
nin müddətinin uzadılması və bəzi 
məhdudiyyətlərin aradan qaldırılması ilə 
bağlı tədbirlər barədə” Azərbaycan Res-
publikası Nazirlər Kabinetinin 2021-ci il 26 
may tarixli 151 nömrəli Qərarında aşağı-
dakı dəyişikliklər edilsin:

1.1. 2.3-cü bənddə “(COVID-19-a 
qarşı peyvənd sertifikatına malik olan) və 
ya COVID-19-a qarşı immunitet sertifikatı 
(COVID-19-dan sağalaraq immunitetə 
malik olan)” sözləri “(COVID-19-a qarşı 
peyvənd sertifikatı və ya COVID-19-a 
qarşı immunitet sertifikatı)” sözləri ilə əvəz 
edilsin;

1.2. 2.4-cü bənd aşağıdakı redaksiya-
da verilsin:

“2021-ci il iyulun 1-dən etibarən 
COVID-19 pasportu tələb olunan iş və 
xidmət sahələri işçilərinin azı 80 faizinin 
COVID-19-a qarşı birinci doza peyvənd 
olunması və ya COVID-19-a qarşı immu-
nitet sertifikatına malik olması, 2021-ci il 1 
avqust tarixindən etibarən isə COVID-19 
pasportunun olması tələb olunur.”;

1.3. 2.5-1.1-ci və 2.5-2-ci bəndlərə 
“daimi yaşayan” sözlərindən sonra “digər 
ölkə vətəndaşlarına, habelə” sözləri əlavə 
edilsin;

1.4. aşağıdakı məzmunda 2.5-3-cü 
bənd əlavə edilsin:

“2.5-3. 2021-ci il 1 iyul tarixindən 
aşağıdakı tələblərə riayət etməklə şənlik 
mərasimlərinin (toy, nişan, ad günləri və 
s.) keçirilməsinə icazə verilir:

2.5-3.1. şənlik mərasimləri “İctimai iaşə 
müəssisələrində koronavirus (COVID-19) 
infeksiyasının profilaktikasına dair metodiki 

göstərişlər”də müəyyən olunmuş tələblərə 
uyğun təşkil edilməli, qonaqların ümumi 
sayı 150 (yüz əlli) nəfərdən çox olmamalı 
və şənlik mərasiminin keçirildiyi məkanın 
sahəsi nəzərə alınmaqla hər bir zal üzrə 
qonaq tutumu müəyyənləşdirilməlidir;

2.5-3.2. 50 nəfərə qədər şəxsin iştirakı 
ilə təşkil olunan şənlik mərasimlərində 
tənəffüs yollarını qoruyan fərdi 
vasitələrdən istifadə məcburidir və həmin 
şənlik mərasimlərində iştirak üçün CO-
VID-19 pasportunun təqdim olunması 
tələb olunmur;

2.5-3.3. 50 nəfərdən 150 nəfərə qədər 
şəxsin iştirakı ilə təşkil olunan şənlik 
mərasimlərində iştirak edən yaşı 18-dən 
yuxarı bütün qonaqların COVID-19-a qarşı 
tam peyvənd olmaları və ya COVID-19-
dan sağalaraq immunitetə malik olma-
ları barədə təsdiqedici sənədi (bundan 
sonra – COVID-19 pasportu) olmalıdır 
və şənlik mərasimlərində iştirak edən 
qonaqlar üçün tənəffüs yollarını qoruyan 
fərdi vasitələrdən məcburi istifadə tələb 
olunmur; 

2.5-3.4. şənlik mərasimlərinin təşkil 
olunduğu məkanlarda çalışan işçi heyət 
(müvəqqəti işə cəlb edilmiş işçilər daxil 
olmaqla) bu Qərarın 2.4-cü bəndinin 
tələblərinə cavab verməlidir;

2.5-3.5. şənlik mərasimində xidmət 
göstərən heyətin (musiqiçilər istisna ol-
maqla) tibbi maskalardan, əlcəklərdən və 
digər fərdi qoruyucu vasitələrdən istifadəsi 
məcburidir;

2.5-3.6. şənlik mərasimi keçirilən 
məkanın və ya müəssisənin sahibi həmin 
obyekt daxilində fəaliyyət göstərən tədbir 
zalları, onların tutumu və çalışan işçi heyət 
(müvəqqəti işə cəlb edilmiş işçilər daxil ol-
maqla) barədə, habelə şənlik mərasiminin 
keçirilməsi tarixinə ən azı 5 (beş) gün qal-
mış  mərasimin keçirilmə tarixi, başlama 
və bitmə vaxtı (saat 00:00-dan gec olma-
maqla), qonaq sayı haqqında məlumatları 
“icaze.e-gov.az” portalına daxil etməlidir;

 2.5-3.7. şənlik mərasimlərinin təşkili 
və keçirilməsi zamanı xüsusi karantin 
rejiminin tələblərinə əməl edilməsi ilə 
bağlı şənlik mərasiminin sahibi və şənlik 
mərasiminin keçirildiyi məkanın sahibi 
arasında müştərək məsuliyyət barədə bu 
Qərarın əlavəsində nəzərdə tutulan for-
mada iltizamnamə imzalanmalı və şənlik 
mərasiminin keçirildiyi məkanın sahibi 
tərəfindən “icaze.e-gov.az” portalına daxil 
edilməlidir;

2.5-3.8. bu Qərarın 2.5-3.1-2.5-3.7-ci 
bəndlərinin tələbləri pozulmaqla şənlik 
mərasimlərinin keçirilməsi qadağandır; 

2.5-3.9. ictimai iaşə obyektlərində 
monitorinqlər, habelə 50 nəfərdən 150 
nəfərə qədər şəxsin iştirakı ilə təşkil 
olunan şənlik mərasimlərində koronavirus 
(COVID-19) infeksiyasının idarə olunması 
ilə bağlı nəzarət tədbirləri Azərbaycan 
Respublikasının Daxili İşlər Nazirli-
yi, Azərbaycan Respublikasının Qida 
Təhlükəsizliyi Agentliyi və Azərbaycan 
Respublikasının İqtisadiyyat Nazirliyi 
yanında Dövlət Vergi Xidməti tərəfindən 
həyata keçirilir;

2.5-3.10. “icaze.e-gov.az” portalı 
ilə bağlı yaranan çətinliklərlə əlaqədar 
Azərbaycan Respublikasının Prezidenti 
yanında Vətəndaşlara Xidmət və Sosial 
İnnovasiyalar üzrə Dövlət Agentliyinin 
(ASAN Xidmətin) 9108 Çağrı Mərkəzinə 
müraciət edilə bilər.”.

2. Azərbaycan Respublikasının İqtisa-
diyyat Nazirliyi, Azərbaycan Respublikası-
nın Səhiyyə Nazirliyi, Azərbaycan Respub-
likasının Prezidenti yanında Vətəndaşlara 
Xidmət və Sosial İnnovasiyalar üzrə 
Dövlət Agentliyi, Azərbaycan Respubli-
kasının Qida Təhlükəsizliyi Agentliyi və 
İcbari Tibbi Sığorta üzrə Dövlət Agentliyi 
bu Qərardan irəli gələn zəruri tədbirlərin 
görülməsini təmin etsinlər.

3. “Xüsusi karantin rejimi ilə bağlı əlavə 
tədbirlər barədə” Azərbaycan Respublikası 
Nazirlər Kabinetinin 2020-ci il 12 sentyabr 
tarixli 336 nömrəli Qərarında (Azərbaycan 
Respublikasının Qanunvericilik Toplusu, 
2020, № 9, maddələr 1209, 1231, № 10, 
maddələr 1274, 1275, 1278, 1283, 1298, 
1314, 1315, № 11, maddələr 1387, 1394, 
№ 12, maddələr 1588, 1592, 1612; 2021, 
№ 1, maddələr 92, 106; Azərbaycan 
Respublikası Nazirlər Kabinetinin 2021-ci 
il 3 mart tarixli 48 nömrəli, 19 mart tarixli 
71, 72 nömrəli, 19 aprel tarixli 100 nömrəli 
və 26 may tarixli 151 nömrəli qərarları) 
aşağıdakı dəyişikliklər edilsin:

3.1. 1.1.10-cu yarımbənddən “və icti-
mai iaşə məkanlarının” sözləri çıxarılsın;

3.2. 1.1.2-ci, 1.1.2-1-ci, 1.1.6-cı, 
1.1.13-cü, 1.2.1-ci, 1.2.4-cü, 1.2.6-cı 
yarımbəndlər və 1.3-cü bənd ləğv edilsin.

Əli ƏSƏDOV 
Azərbaycan Respublikasının 

Baş naziri

Qeyd: Qərara edilmiş əlavələrin tam mətni ilə www.nk.gov.az və  

Azərbaycan Respublikasının Daxili İşlər naziri general-polkovnik 
Vilayət Eyvazov iyunun 22-də ölkəmizdə rəsmi səfərdə olan 
Pakistan İslam Respublikasının Silahlı Qüvvələrinin Quru Qoşunları 
komandanı, ordu generalı Qamar Caved Bacvanın rəhbərlik etdiyi 
nümayəndə heyəti ilə görüşüb. 

Ötən il noyabrın 10-da imzalanmış üçtərəfli Bəyanatla atəşkəsin 
elan edilməsindən sonra Azərbaycan Respublikasının ərazisinə 
qanunsuz olaraq gizli yollarla keçib Xocavənd rayonunun Hadrut 

qəsəbəsinin şimal-qərb hissəsində meşəlik ərazidə mövqe tutaraq hərbi 
qulluqçularımıza və mülki şəxslərə qarşı terror-təxribat və digər cinayət 
əməlləri törədən erməni silahlı dəstələrinin üzvləri ilə bağlı cinayət işi 
üzrə iyunun 22-də Bakı Ağır Cinayətlər Məhkəməsində növbəti məhkəmə 
hazırlıq iclası keçirilib.

  İyunun 22-də Azərbaycan Respublikasının 
Müdafiə naziri general-polkovnik Zakir Həsənov 
ölkəmizdə səfərdə olan NATO-nun İzmirdə 
yerləşən Quru Qoşunları Komandanlığının 
Qərargah rəisi, diviziya generalı Metin Tokelin 
başçılıq etdiyi nümayəndə heyəti ilə görüşüb.

Müdafiə nazirinin təsdiq etdiyi döyüş hazırlığı 
planına əsasən iyunun 22-dən Hərbi Dəniz 
Qüvvələrində (HDQ) taktiki təlimlər başlayıb.

Nazirlikdən bildiriblər ki, 
döyüş və təminat gəmiləri, 
eləcə də dəniz piyadala-
rının iştirakı ilə keçirilən 
təlimlərin məqsədi Xəzər 
dənizinin ölkəmizə məxsus 
sektorunda enerji infrast-
rukturlarının mühafizəsi və 
HDQ birləşmələri tərəfindən 
birgə döyüş əməliyyatlarının 
aparılmasıdır.

İki mərhələdə 
keçirilən təlimlərdə döyüş 

fəaliyyətlərinin təşkili və 
qüvvələrin döyüşdə idarə 
olunması üzrə komandirlərin 
və qərargahların bacarıqları 
da təkmilləşdiriləcək.

Təlimlərin birinci 
mərhələsində gəmi və 
katerlər döyüşə və səfərə 
hazırlanacaq, şərti düşmənin 
suüstü hücum vasitələrini 
və üzən minalarını məhv 
edəcək, eləcə də təyin 
olunmuş rayonda lövbərə 

duraraq universal müdafiəni 
təşkil edəcəklər.

Təlimlərin ikinci 
mərhələsində Xəzər 
dənizinin ölkəmizə məxsus 
sektorunda terror-diversiya 
fəaliyyətlərinin qarşısının 
alınması üzrə döyüş 
tapşırıqlarının yerinə 
yetirilməsi, qəzaya uğramış 
gəmiyə yardım göstərilməsi 
nəzərdə tutulub.

Qeyd edək ki, 
təlimlərin gedişi barədə 
ictimaiyyəti daha ətraflı 
məlumatlandırmaq 
məqsədilə media 
nümayəndələri təlimə dəvət 
olunub.

Təlimlər iyunun 23-də 
başa çatacaq. 

“Xalq qəzeti”

Azərbaycan Respublikası Nazirlər Kabinetinin Qərarı
№ 176 									              Bakı şəhəri, 19 iyun 2021-ci il

“Azərbaycan Respublikasında dövlət 
büdcəsindən maliyyələşən idarə, müəssisə 
və təşkilatlarda nəqliyyat vasitələrindən 
istifadə qaydalarının təkmilləşdirilməsi 
haqqında” Azərbaycan Respublikası 
Nazirlər Kabinetinin 2011-ci il 18 iyul 
tarixli 120 nömrəli Qərarında dəyişiklik 
edilməsi barədə

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, Azərbaycan Respublikasının 
Nazirlər Kabineti qərara alır:

Azərbaycan Respublikası Nazirlər Kabi-
netinin 2011-ci il 18 iyul tarixli 120 nömrəli 
Qərarı (Azərbaycan Respublikasının Qanun-
vericilik Toplusu, 2011, № 7, maddə 747; 
2012, № 8, maddələr 827, 830; 2013,  
№ 3, maddə 347, № 7, maddə 886,  
№ 8, maddə 1017, № 10, maddə 1218; 
2014, № 1, maddələr 51, 69, № 2, maddə 

201, № 4, maddə 441, № 5, maddələr 572, 
594, № 6, maddə 747, № 8, maddə 1015,  
№ 12, maddələr 1658, 1666; 2015, № 2, 
maddə 227, № 11, maddə 1417; 2016, 
№ 3, maddə 609, № 4, maddə 831, № 5, 
maddə 955, № 7, maddə 1353, № 8, maddə 
1437, № 9, maddələr 1585, 1589, № 12, 
maddə 2241; 2017, № 5, maddə 966, № 
10, maddələr 1890, 1919, № 11, maddə 
2168, № 12 (II kitab), maddələr 2476, 2487, 
2507; 2018, № 3, maddələr 588, 632, № 6, 
maddə 1374, № 7 (II kitab), maddə 1668, 
№ 8, maddə 1807, № 9, maddə 1906, № 10, 
maddələr 2142, 2172, № 11, maddə 2426; 
2019, № 3, maddələr 529, 563; 2020, № 2, 
maddə 204, № 4, maddə 500, № 5, maddə 
652, № 8, maddə 1123, № 9, maddə 1217,  
№ 10, maddələr 1258, 1296, № 11, maddə 
1405, № 12 (V kitab), maddə 1616; 2021, 
№ 2, maddə 203, № 3, maddələr 265, 276; 

Azərbaycan Respublikası Nazirlər Kabine-
tinin 2021-ci il 27 aprel tarixli 117 nömrəli 
Qərarı) ilə təsdiq edilmiş 1 nömrəli əlavə 
– “Azərbaycan Respublikasında dövlət 
büdcəsindən maliyyələşən idarə, müəssisə 
və təşkilatlarda (hərbi qurumlar, dövlət 
təhlükəsizliyi, xarici kəşfiyyat xidmətləri, 
hüquq mühafizə və prokurorluq orqanların-
da xüsusi təyinatlı və digər avtonəqliyyat 
vasitələri istisna olmaqla) xidməti minik, 
xüsusi təyinatlı və digər avtonəqliyyat 
vasitələri üçün aylıq yürüş həddi və 
istismar xərclərinin Normaları”nın 4-cü 
hissəsinin ikinci abzasına “müəssisələrin 
avtomobilləri, habelə” sözlərindən sonra 
“Azərbaycan Respublikası Minatəmizləmə 
Agentliyinin nəqliyyat vasitələri,” sözləri 
əlavə edilsin.

Əli ƏSƏDOV 
Azərbaycan Respublikasının Baş naziri

Hərbi Dəniz Qüvvələrində 
taktiki təlimlər başlayıb

